
Omsendbrief 17/2019

Geagte Ouers

Hartlik welkom terug aan u en u kinders na die koue wintervakansie. Baie
welkom ook aan al ons personeellede en ‘n spesiale welkom aan ons nuwe
personeellede, mej. Cilliers (graad 7) en mej. Viljoen (graad 3).

Ons wil graag die volgende inligting met u deel:

+« Ons is baie dank aan u as ouers verskuldig vir al u ondersteuning
verlede kwartaal op verskeie terreine, soos byvoorbeeld vervoer, die
bywoon van sportbyeenkomste en eisteddfodoptredes, hulp met toesig
en nog meer. Dankie ook vir u uitstekende bywoning van die
ouerbesprekings.

Dankie ook aan almal wat saam met die redaksie hard gewerk het om
'‘n puik produk van ons skoolkoerant, Die Publicatie, uit te bring.

Baie dankie ook aan die Fondsinsamelingskomitee vir al hul projekte
gedurende verlede kwartaal, onder andere die wegneemetes, die
aanbied van ‘'n genotvolle speletjiesdag, koekverkopings, ens. om
maar net ‘n paar te noem.

Hartlike dank aan elke personeellid vir lojale diens en vir al die
opofferinge wat gemaak word tot voordeel van ons kinders. Ons het
groot waardering vir al die tyd wat aan ons skool gewy word, in die
besonder vir al die ekstra ure.

Ons spog tot dusver met 9 Kaapse Afrikaanse Eisteddfod medalje-
wenners, wat beteken dat hierdie wenners die beste presteer het in hul
afsonderlike afdelings. Sterkte mevv. Herbst en Meyer met die
Eisteddfod-items en kooroptredes wat hierdie kwartaal nog voorlé.

Die volgende leerlinge is KAE-medaljewenners:

Khloé Louw - Sang, 6-7 jaar, meisies

Ella Sonnekus - Voordrag, graad 4, meisies

Ella Sonnekus - Lees, graad 3-4

Adele Holtzhausen - Mondelinge Kommunikasie, graad 7

Adele Holtzhausen - Sang, 9 jaar, meisies

Marian Vermeulen — Meerstemmige sang

Mienke Herbst - Sang, 12 jaar, meisies

Mienke Herbst - Sang, Afrikaanse Lirieke-Laerskool

Mienke Herbst - Meerstemmige sang

Die netbal- en rugbyspanne het hul ook goed van hul taak gekwyt en
baie goed gevaar verlede kwartaal. Baie sterkte met die wedstryde wat
hierdie kwartaal voorlé, asook met al die reélings van die Sportdag
wat op 31 Augustus 2019 gaan plaasvind.

Baie dankie aan al die kinders vir hul harde werk op alle terreine van
ons skool verlede kwartaal. Hulle het baie hard gewerk. Ons is veral
trots op ons Simon van der Stellers se pragtige maniere en dat hul ons
skool se naam hoog hou.

Kwartaalprogram

Ons wag nog vir 'n paar datums voordat ons die kwartaalprogram aan
u kan stuur. Dit behoort later hierdie week voltooi te wees.

Gronde en Geboue

U sou oplet dat daar nou hewig gewerskaf word aan ons skoolgebou.
Al die dakke en plafonne word vervang. Daar is ook ‘n sterk
moontlikheid dat van die houtrame vervang gaan word. Die res van die
herstelwerk aan die gebou, sowel as die verf van die skoolgebou, sal
volgende jaar gedoen word. Ons herinner ouers daaraan dat niemand
die skoolgrond, verby die skuifhek, mag binnery gedurende hierdie
tydperk nie, selfs nie wanneer dit reén nie. Omdat al die onderwysers
op die teerblad moet parkeer, is daar nie omdraaiplek vir motors nie.
Dit is ook soggens nog donker en moeilik om voetgangers raak te sien.
Leerders moet onthou om hul reénjasse aan te trek op reé&ndae
wanneer hul by die sirkel af- en opgelaai word voor en na skool. Ek
doen 'n dringende versoek op u as ouers om asseblief baie versigtig en
stadig te ry wanneer u die skoolgronde inry. Ons vra ook dat kinders
asseblief na skool gehaal word of by die nasorg sal wees. Daar is geen
toesig oor die kinders, wat vir hul ouers wag, wat nie in die nasorg is
nie. Ons kinders se veiligheid is van uiterste belang.

Mandela-dag

Mandela-dag word eerskomende Donderdag, 18 Julie, wéreldwyd
gevier. Ons wil ook graag ons deel doen deur koekies en/of beskuit vir
die behoeftige ou mense van Moth Haven in Plumstead te stuur. Ons
vra dus dat elke gesin *n pakkie koekies of beskuit skool toe sal stuur.
Ek glo die ou mensies van Moth Haven sal dit verskriklik waardeer.
Ons nooi ook van die oumense om Donderdag om 10:30 by ons te
kom tee drink.

Die graad 7's wil graag 'n “sopkombuis” doen vir die hawelose mense
in Maynardville. Baie dank aan Christa Douglas wat die sop vir ons
gaan skenk. Die graad 7's sal dan saam met mev. Douglas, mej.
Cilliers en van die OK-lede die sop aan die hawelose mense uitdeel.
« Baie sterkte met die jaar vorentoe. Onthou... ‘n Gesonde, gelukkige

kind en akademie bly prioriteit.

Vriendelike groete

wnd. SKOOLHOOF




